
Ariketa

                                ZERGAITTIK EGIN DOZU HORI?   
Landuko dittugunak:
   Porke.../Zeba ( ...ze... / ...eze... / ...zergaittik eze... / …eta /-lako
	Zergaittik egin dozu hori?



	IKASMAILLA: DBH

	TALDIA: launaka

	HELBURUA:  "zergaittik" galdetzaillia eta "zergaittik eze" eta "-lako" egitturak erabiltzia

	MATERIALA: eranskiñeko fitxak

	  AZALPENA:  

Ikasliak launaka elkartuko dira, bakoitza fitxa desberdinarekin. Fitxa bakoitzian hiru ekintza agertzen dira. Ikasliak berak egin dittuan ekintzen arrazoiak billatuko dittu, ikaskidiek "zegaittik egin dozu hori? " galdetuko dotse, eta berak erantzunak emongo dittu. (zergaittik eze...., -lako egitturak erabilliz). Lau ikasliek azalpenak emondakuan, talde bakoitzak lau ikaslien pasadizuak lotu eta hasieria eta bukaeria daukan istorixo edo narraziño bat asmauko dau, ekintzen arrazoiak be azalduz. Talde bakoitzak  danon aurrian kontatuko dau istorixia, eta bukaeran, entzundako arrazoiketa edo aitzaki arraruena eta sinesgarrixena aukeratuko dabe ikasliek.


ERASKIÑA




	A ikaslia

1- Gaur eguerdixan jatetxe batera juan zara oso neska eder batekin.

2-Zure lorategiko arbola baten adarrian jarri zara goizeko bederatzietan.

3- Gaur zure bikotia ikasgelan dago; zeuk ekarri dozu hona eta oso haserre dago.



	B ikaslia

1- Pilotalekuaren aurrian txillixoka ibilli zara udaltzain batekin.

2- Autobus bati harrika egin dotsazu.

3- Aparkalekuan lurrian etzanda egon zara bi ordutan.



	D ikaslia

1- Antxintxika ibilli zara goizeko zortziretan Espoloian billuzik.

2- Zure auzokuaren leihora ixo zara eguerdixan, pijamia jantzitta.

3- Goizeko zazpiretan zure kotxia errekara bota dozu.



	E ikaslia

1- Auzoko etxe baten teillatuan egon zara jarritta goizeko bostetatik zazpirak arte.

2- Klasera laneko arropiakin jantzitta etorri zara.

3- Parkian tximiño txiki batekin pasiatzen ibilli zara.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

